6-тћ классын удмурт литературая ортчытэм уроклы самоанализ.

6-тћ классын И. Гавриловлэсь творчествозэ эскерыны висъямын 4 час. Нырысетћ урокын тодматскомы драматурглэн улэм-вылэменыз, творчествоеныз, кылемез урокъёс сћземын «Кезьыт ошмес» драмаез эскеронлы.

Кыџе ужпумъёс пуктћ, пиналъёс темаез мед валалозы, писатель сярысь мар ке но тунсыкозэ мед тодозы шуыса?

Нырысь ик саклык висъяй И. Гавриловлэн пичи дырызлы. Кыџе вылэм со? Маин ке пќртэм-а туала пиналъёслэн сярысь? Кыџе школаын дышетскем но кызьы дышетскем? Кин вылэм дышетћсез? Кин њеч сямъёс пыџатыны быгатэм? Кызьы со гожъяськыны кутскем но Удмурт драмтеатрлэн кивалтћсез луэм?

Саклык висъяме потћз туала Удмурт драмтеатрлы но. Игнатий Гавриловен усьтэм театр, туннэ Удмурт йќскалык театр, выльдћськиз. Ужан сезонзэ усьтћз џапак И.Гавриловлэн «Кезьыт ошмес» драмаеныз, кудћзлэн пуштросэныз вакчияк тодматћ пиналъёсты.

Њеч гожъяськись луон понна, умой тодоно анай кылэз, И.Гаврилов сямен ик. Туала нылпиос туж начар тодо фразеологизмъёсты, соин ик, мукет урокъёсам сямен ик тырши лексикалы саклык висъяны. Таяз урокам тужгес ик бадњым инты висъяй фразеологизмъёслы. Доска вылэ азьвыл ик гожъяса дасям визькылъёс пќлысь кельшымонзэ бырйыса, уроклэн этапъёсызлы пиналъёс выводъёс лэсьтылћзы.

Вераськон кылзэс волятон понна, сётэмын вал индивидуальной ужъёс. Кыкез пиос дасязы ивортонъёс (верано вал самой кулэзэ гинэ). Нош Лебедева Оля ветлћз Кузьымгуртысь Лебедева Раиса Николаевна доры, кудћз ке вордћськемын но будэмын Сибыын, умой тодэ Гавриловъёслэн семьязы сярысь.

Вераны кулэ, куинез но пиналъёс ужъёссэс туж њеч дасяллям.

Выль темаез усьтон понна, ужам кутћ критической мышление технологилэсь элементъёссэ но. Юрттэт сётћз дасям наглядность но.

Урок азе пуктэм ужпумъёс ваньмыз быдэстћськизы, нош тужгес но кулэез - пиналъёс (классын соос 7 кузя) туж мыло-кыдо ужазы.

Уроклы дунъет сетћз Векшина В.А. - РУНО-ысь валтћсь ќнерчи.
